





Nutaaliornartumik atuakkiamik sammisaqarneq 
7.-10. klassinut atuakkialerinermi sammisassat 

Atuartut misissuineq, pilersitsineq, saqqummiineq eqqarsarnerlu 
aallaavigalugit atuartikkit 

Pilu



 
Pilup atuartitsissutiginissaagut ilinniartitsisumut siunnersuutit 

Aallaqqaasiut 
Pilu Uilu Pedersenimit atuakkiarineqarpoq, milik publishingimillu saqqummersinneqarluni. Ilinniusiorfimmit atuagaq Pilu 
atuarfinnut akeqanngitsumik nassiussuunneqarpoq. Atuagarlu ILA ibogimi aamma atuarneqarsinnaalluni.  
Atuakkap samminissaanut siunnersuutit matumani takuneqarsinnaapput. Soorunami nammineerlusi sammerusutasi 
ilanngussuussinnaavasi, ilaalu qaangiinnarsinnaallugit. 
Oqaluttuami nukappiaraq 10-nik ukiulik, Pilumik atilik inuttaavoq. Pilu qajartornermi kinngusaarneq ilinniarniarpaa. 
Ataataatalu ikiorniarpaa. Aallartilerlutilli ataataata mobilia sianerpoq. Pilup imaq nakkuterujoorlugu immami aalasoqartoq 
malugaa. Sunaaffa sarfaq. Ataatanilu ungasillingaatsiareerlugu aatsaat paasillugu saavissimalluni. Kinguninngualu 
kinngulluni. Kingunermini immap naqqanukarpoq itisoorujussuarmut.  
Immap naqqanut pigami anersaartorsinnaavoq oqalussinnaallunilu. Eqqaanilu oqaluttoqarpoq. Sunaaffa aataaliannguaq. 
Aataaliannguullu nunamut uteqqinnissaanut ikiorniarlugu aallarput. 

Siunertaq 
Atuartut Pilu multimodalimik (saqqummeeriaatsit arlallit) sammissavaat, atuartinneqarnerminni digitaliusunik 
digitaliunngitsunillu suliaqassapput. Atuartut atuassapput,  misissuissapput, pilersitsitsissapput AtuaLogiminnullu (logbog) 
angusaminnik eqqarsaatiginnillutillu ikkussuisassallutik. 

Atuartunut 7.-10.klassinut sammisassat naleqqussagaapput. 

Ilikkagassatut anguniakkat 
Atuartut: 
•Pilup imarisaa misissorniarlugu paasiniarlugulu atuannginnerminni, atuarnerminni atuareernerminnilu sammisaqassapput 
•Multimodalimik suliaqariaatsimik nutaaliortumik pilersitsissapput 
•iPadimi sakkussat Pages, Book Creator, Keynote, Kamera aamma Memoer atussavaat 
•Nalunaarutinngualiornermi, aalasuliornermi, misissuilluni allattuinermi filmplakatiliornerminnilu multimodalimik pilersitsineq 

misilissavaat 
•AtuaLogiminnut ilikkakkatik eqqarsaateqarfigalugillu iliorassavaat 
•Aalajangersimasunik sammisaqarnerminni nutaaliornerminnilu suleqatigiissapput 

Sammisani ilikkarsarnermi periutsinik toqqaaneq 
Atuartitsissusiat digitalinik digitaliunngitsunillu imaqarput. Imarisat allanngorarneri peqqutaallutik atuartitsineq allanngorartumik 
nutaaliorfiusumillu ingerlanneqarsinnaavoq. Atuartullu saqqummersitseriaatsit assigiinngitsut atorlugit paasinninnerminnik 
takutitsisinnaalissapput.  
Sammisaqarnermi namminersorluni suliaqartoqarsinnaavoq, suleqatigiittoqarsinnaavoq ataatsimullu oqaloqatigiittoqarsinnaalluni. 
Sammisani tamani misissuisoqassaaq, pilersitsisoqassaaq eqqarsaasersortoqassallunilu, taamaalilluni atuartut suliaqartinneqassapput 
kajumissuseqalersinneqassallutillu. 

Suleriuseq 
Sammisat ilaat digitalimik ilaallu digitaaliunngitsumik suliarineqassapput. Atuartut namminersorlutik eqimattanilu suliaqartassapput. 
Sammisaqarnerminni misissuissapput, pilersitsissapput, oqaluttuassapput, ikkussuisassapput nalilersuisassallutillu. 



Faagit 
Sammisassani faagit uku tapitaleriisinneqartassapput: 
•Kalaallisut 
•Danskisut 
•Ilusilersuineq 
•Pinngortitalerineq (Tarraat pillugit suliaqarnermi) 
•Inuiaqatigiilerineq (Nalunaaruteeraliornermi aamma politiinut/kommunefogedimut pulaarnermi) 

Atortussat digitaliusut 
Book Creatorimi atuartunut katersivissamik AtuaLogeqarpoq, taassuma imarivai: 
•Atuannginnermi sammisassat pingasut 
•Atuakkap imarisaanut sammisassat pingasut 
•Sammisaqareernermi sulianik eqqarsaatiginnilluni sammisassat 
•AtuaLogi atuartut sammisaqarneranni ikorfartuutissaq 
Taassuma saniatigut ilitsersuutit digitalimillu atortussiat atuartunoortut QR-kodit anillatsitassaniipput. 

Kivitsisa Akademimut innersuussinerit 
Atuartitsinermi appit atugassat (Pages, Book Creator, Memoer, Kamera, Keynote) ilitsersuutitaat Kivitsisa Akademimi 
takuneqarsinnaapput. Atuartut ilinniartitsisullu nalornigunik nittartakkami videut ilitsersuutit naatsut isiginnaarsinnaavaat. 

AtuaLogi 
AtuaLogi atuartut sammisaminnut suliaminnullu katersiffigissavaat. Assinik, nipinik, allatanik sammisallu ingerlatereernerini 
eqqarsaatiminnik immertassavaat.  
AtuaLogip iluani ikorfartuutit assiusut takuneqarsinnaannaasut ukuupput:  
•Assimik ikkussineq 
•Immiussineq 
•Allanneq 

AtuaLogip atornissaa 
Sammisassat suliarereernerisa kingorna AtuaLogimut sulianik ikkussuisoqartassaaq.  
Atuartut: 
•Pilersitaminnik ikkussuisassapput (Assit, skærmip assilineri imlt. videut) 
•Suliaqarnermi eqqarsaatersuutinik immiussillutik oqalussapput 
•Ilikkakkaminnik naatsumik allaaserinnissapput 

Atuartitsinermi atortussat anillatsitassat 
QR-kodit plakatillu PDF-inngorlugit suliarineqarsimapput. Taakku atuartitsinermi atuartut skanneriaannaaniassammatigit 
anisinneqassapput.  
Atuartitsinermi atugassat anillatsitassat ukuupput:  
•QR-kodi nalunaarutinnguamik assersuummik imalik 
•Keynotemi aalasuliornermut atugassat (QR-kodit pingasut)  
•Misissuilluni allattuinermi assersuut 
•Pagesimi filmplakatiliornissamut QR-kodi atugassaq 
•Filmplakatiliornissamut ikorfartuut 

Sammisassat suliassallu 
Pilup samminerani arfinilinnik suliassaqarpoq sisamanillu sammisassaqarluni. Suliassat sammisassallu Pilup atuarnerani 
suliarineqarsinnaapput. 



Atuartitsissusiat samminissaannut piffissaliussatut naatsorsuutit 
Piffissaliussani matumani atuakkap atuarneqarnera ilanngunneqanngilaq. Sammisaqarnissamut lektionit 22-t atorneqassasut 
naatsorsuutigaarput. Lektionit qanoq agguataarneqarsinnaanersut ataasi takusinnaavat.  

AtuaLogip suliarinissaanut tulleriiaarinninnissamik nassuiaat naatsoq 
AtuaLogi 23-nik qupperneqarpoq.  
Suliassat sammisassallu atuartunut paasiuminarsakkamik nassuiaasersugaapput.  
• Atuannginnermi suliassat pingasut, qupp. 3-miit 8-miipput, lektionit 4-t missaannik sivisussuseqassapput  
• Suliassat sammisassallu atuakkap aallartinneranut attuumassutillit qupp. 9-miit 15-miipput, lektionit 11-t missaannik sivisussuseqassapput 
• Suliassat sammisassallu atuakkap qiteqqunneranut attuumassutillit qupp. 16-miit 19-miipput, lektionit 5-t missaannik sivisussuseqassapput 
• Suliassat sammisassallu atuakkap naaneranut attuumassutillit qupp. 20-miit 23-mut, lektionit 6-t missaannik sivisussuseqassapput 

Atuakkap atuannginnerani suliassanut ilinniartitsisumut ikorfartuutit 
AtuaLogimi suliassat atuakkap aallartinnginnerani  suliarineqassapput, taakku atuartunut atuarusussusermik pilersitsiniarluni 
paasinnissinnaanissaannullu aqqutissiuussiniarluni sammitinneqassapput. 
Suliassaq A-mi atuartut atuakkap saqqaa tunualu misissussavaat, tassani assiliissapput, allassapput nipimillu immiussillutik.  
Suliassaq B-mi atuartut sissamut misissuiartussapput, tassani assiliissapput imarpalaamillu immiussillutik.  
Suliassaq C-mi atuartut qajaq qajariarlu misissussavaat, assinillu ujaasillutik. 
Suliassani tamani atuartut paasisatik AtuaLogimut iliorassavaat. 

Atuakkap aallartinnerani suliassanut sammisassanullu ilinniartitsisumut ikorfartuutit 
Atuakkap aallartinnerani suliassaq atuartut atuakkaminnut 
paasinnissinnaanissaannut sungiusarneruvoq.  
Atuartut nipimik immiussissapput, allassapput assimillu AtuaLogimut 
ikkussillutik. 

Sammisassaq 1 uunga tunngavoq: Pilu tammarpoq – 
Nalunaarutinngualioritsi! 
Siunertaq: 
Atuartut nalunaarutinngualiorneq ilikkassavaat inunnillu tammartoqartillugu 
qanoq nalunaaruteqartoqartarnersoq paasisaqarfigalugu.  
Atuartut inuiaqatigiinni pisut naammattuugassaasartut piviusuusut 
paasisaqarfigissavaat. 
Faagit: Kalaallisut, danskisut, inuiaqatigiilerineq, ilusilersuineq 
Suleriuseq: Eqimattani suliaqarneq 
Atortussat: QR-kodi nalunaarutinnguamik assersuummik imalik, iPadi, Pages taavalu Memoer 
Politeeqarfimmut kommunefogedimulluunniit pulaarnissamik isumaqatigiissuteqarnissaq.  

Atuartitsinermi pisussat pingaarutillit: 
•Atuartut peqatigalugit nalunaarutinnguaq QR-kodimiittoq misissorneqassaaq 
•Apeqqutissanik piareersarneq 
•Politeeqarfimmut kommunifogedimulluunniit pulaarneq 
•Memoer atorlugu immiussineq 
•Pagesimi nalunaarutinnguamik allanneq 
•AtuaLogimi quppernermi “Pilu tammarpoq”-mi sulianik ikkussuineq 

Sammisassaq1 
Nalunaarutinnguaq Pilumut tunngasoq 
Lektioni 1: QR-kodi aallaavigalugu 
nalunaarutinnguamik misissuineq apeqqutiliassallu 
piareersarneri. 
Lektioni 1 - 2: Politiinut kommunefogedimulluunniit 
pulaarneq. 
Lektioni 1: Nalunaarutinnguamik allanneq. 
Katillugu lektionit 4 - 5. 



Sammisaq 2 uunga tunngavoq Pilup ammumukarnera 
Siunertaq: 
Atuartut multimodalimik saqqummiisinnaanissaat, assinik paasinnissinnaanissaat nutaaliortumillu aalasuliorsinnaanissaat. 
Faagit: Kalaallisut, danskisut, ilusilersuineq, digitalimillu piginnaasassat 
Suleriuiseq: Marlukkaarluni kisimiilluniluunniit suliaqarneq 
Atortussat: QR-kodit pingasut (anillatsitassat), sissami nipi immiussaq 
AtuaLogi 

Atuartitsinermi pisussat pingaarutillit: 
•QR-kodi anillatsitassaq 2 skanneriarlugu suliassaq Keynotemi 

ammarneqassaaq 
•QR-kodi anillatsitassaq 2 aalasuliornissamut ikorfartuutaassaaq 
•Atuartut Keynotemi slidet 1-imiit 4-mut taavalu assiaqqat slide 5-imiittut 

suliarissavaat 
•Atuartut nipi imarpalaartoq atuakkap aallartinnginnerani sissaliarnerminni 

immiussartik ikkutissavaat 
•Atuartut aalasuliartik saqqummiutissavaat AtuaLogiminnullu ikillugu 
  

Atuakkap qiteqqunnerani suliassamut sammisassanullu 

ilinniartitsisumut ikorfartuutit 
Atuakkap qiteqqunnerani suliassaq atuartut atuakkaminnut 
paasinnissinnaanissaannut atuarusussuseqarnissaannullu sinaakkusiivoq.  
Atuartut AtuaLogimi nipimik immiussissapput allallutillu.  
Sammisassaq 3 uunga tunngavoq Atuartut uumasumik nutaamik nassaarnerat 
Siunertaq: Atuartut maluginnissinnaanermik, misissuisinnaanermik 
takorluuisinnaanermillu sungiusassapput  
Faagit: Pinngortitalerineq, kalaallisut, danskisut, ilusilersuineq 

Suleriuseq: Kisimiilluni suliaqarneq. 
Atortussat: Pappiaqqat misissuilluni allattuinermut atugassat, misissuilluni 
allattukkamut assersuut (anillatsitassaq). 
AtuaLogi: Quppernermi “Atuartut uumasumik nutaamik nassaarnerat”-mi sulianik ilioraaneq. 
Atuartitsinermi pisussat pingaarutillit: 
•Ilinniartitsisup aallaqqaasiut PDF-imiittoq nipituumik atuassavaa 
•Atuartut nammineerlutik misissuillutik allattuissapput 
•Atuartut misissuillutik allattukkatik titartagartaalu assilissavaat AtuaLogimullu ikkullugu 

Sammisassaq 2 
Pilup ammumukarnerata aalasuliarinera 
Lektioni 1: Aallarniineq, QR-kodit 
assiliaaqqallu inissititserneri. 
Lektioni 1 - 2: Aalasuliorneq. 
Lektioni 1: Saqqummiineq AtuaLogimullu 
ikkussuineq. 
Katillugit lektionit 4 - 5. 

Sammisaq 3 
Tarrat – biologitut misissuineq 
Lektionit 2: Aallarniineq atuffassinerlu. 
Lektioni 1: Misissuilluni allattuineq titartaanerlu.  
Lektioni 1: AtuaLogimi uppernarsaasiineq 
Katillugit lektionit 4. 



Atuakkap naanerani suliassamut sammisassanullu ilinniartitsisumut ikorfartuutit 
Atuakkap naanerani atuartut atuakkaminnut paasinnissinnaanerat sungiusarneqassaaq, tassani assi aallaavigalugu 
oqaluttuareeqqiisinnaaneq ingerlanneqassaaq, Pilullu qanoq angerlarnera oqaluttuareqqinneqassalluni.  
Sammisassaq 4 uunga tunngavoq Pilu filminngortinneqalerpoq – Filmplakatiliortitsi! 
Siunertaq: 
Atuartut ilusilersukkamik pilersitaqarnermikkut atuakkamut paasinninnertik 
takutissavaat. 
Faagit: Ilusilersuineq, kalaallisut, danskisut. 
Suleriuseq: Eqimattani suliaqarneq. 
Atortussat: QR-kodi Pagesimi filmplakatiliassaq, taanna sisamanik tunuliaqutinik 
asseeqqanillu imaqarpoq, filmplakatiliornissamullu ikorfartuut anillatsitassaq. 
AtuaLogi 

Atuartitsinermi pisussat pingaarutillit: 
•Filmimut plakatit suuneri klassimi eqqartorsigit 
•Filmimut plakatiliornissamut ikorfartuut eqimattani immersorneqassaaq  
•Atuartut tunuliaqummik ataatsimik toqqaassapput, asseeqqallu atugassatik 

kopiissavaat 
•Allannera, qalipaatit allanngorsinnaasullu allat Pagesimi quppernermiittut allanngortitsissavaat 
•Naggataatigut atuartut plakatiliartik assilissavaat AtuaLogiminnullu ikkullugu 

Sammisassaq 4 
Filmplakati 
Lektioni 1: Aallarniineq assersuutinillu takutitsineq. 
Lektioni 1: Plakatiliornermi ikorfartuutip 
immersornera. 
Lektioni 1-2: Filmplakatiliorneq. 
Lektioni 1: Naliliineq AtuaLogimullu ikkussineq. 
Katillugit lektionit 4 - 5. 



 Pilu tammarpoq - nalunaarutinngualioritsi!

Faagit 
Kalaallisut/Danskisut 
Inuiaqatigiilerineq/
Ilusilersuineq

Imaaliussaatit: 

Sammisassaq 
Nalunaarutinnguamik 
allassinnaanermik 
sungiusarneq

1. Atuartuutitit Pilu tammarmat nalunaarutinnguamik allannermik misiliissasut 
oqaluttuutikkit. Atuartunut (notits) suunersoq nassuiaruk. Nalunaarutinnguamik 
nassuiaat paasissutissaniittoq nipituumik atuarsinnaavat. 

2. QR-kodi anisitassaq 1 skannerlugu nalunaarutinnguaq Sermitsiameersoq 
nassaarisinnaavat. Taanna atuartuutinnut atuffassissutigiuk. Atuartunut paasissutissat 
uku maluginiaqukkit: Kina, suna, sumi qangalu piva. Atuartullu paasisasi pillugit 
eqqartueqatigiigitsi.  

3. Nalunaarutinnguaq misissuataareerussiuk atuartullu politeeqarfimmut/
kommunefogedimut pulaarnissassinnik nassuiaatissavatit. Pulaarnisamut siunertaavoq 
inunnik tammartoqartillugu politiit/kommunefogedit suleriaasiannik atuartut 

paasiniaanissaat. Atuartut paasiniaanissaminnut apeqqutinik Pagesimut 
pappiaqqamulluunniit allatsillugit piareersartikkit. Marlukkaartillugit suleqatigiisikkit. 
Atuartut apeqqutiliornissaminnut nalornippata ikorfartuutaasinnaasunik ikiukkit, QR-
kodimiittoq assersuut aallaavigisinnaavat.  

     Eqqaamajuk politeeqarfimmut/kommunefogedimut pulaarsinnaanissamik  

     isumaqatigiissuteqarnissat. 
4. Politeeqarfimmut/kommunefogedimut pulaassaasi. Atuartut apeqqutiliatik nassarlugit 

apersuiartussapput. Apersuinertik iPadimi Memoer atorlugu immiussinnaavaat. 

Immiussisinnaanerlutik apereqqaassasut eqqaasikkit.  
5. Atuarfimmut utereernissinni atuartut nalunaarutinnguamik allassasut nassuiaatikkit. 

Pagesimi Nyhedsbrev toqqarlugu allaffissamik toqqaasinnaapput. Uku apeqqutit 

akisinnaavaat: Kina? Suna? Sumi? Qanga? 
6. Atuartut nalunaarutinngualiatik anillatsillugit torsuusami saqqummersissinnaavaat. 

Piumagussi aamma sumiiffissinni aviiseqarpat aviisiliortoq atuarfissinnut 
pulaartissinnaavarsi atuartullu suliaat takutillugit. Taamaalilluni atuartut ulluinnarni 
nalunaarutinnguamik allattartumit aamma suliaat nalilersorneqarsinnaapput 
(feedback). 

7. Naggasiullugu atuartut AtuaLogiminni Pilu tammarpoq-mi suliassat suliarissavaat.

1 Kapitali siulliup atuareernerani sammineqarsinnaasoq.

Suleriusissaq 
Marlukkaarluni

Kivitsisa Akademi 
Memop Pagesillu 
atornissai 
ilinniarsinnaavatit.

PagesMemoer

Paasissutissat 
Nalunaarutinnguaq 
(notits) tassaavoq 
nutaarsiassaq naatsoq, 
taanna aviisini aamma 
inuit attaveqaataanni 
(sociale medier) 
atuarneqarsinnaasarpoq. 
Politiit inunnik ujaasinernik 
nalunaaruteqartillutik 
atortarpaat. Uku 
apeqqutit tassani 
akineqartarput:  
Kina? Suna? Sumi? 
Qanga?  



 
1. Atuartut paasitikkit Pilup Ammumukarnera Keynote atorlugu 

aalasulianngussagaat. 
2. Atuartut “QR-kodi anisitassaq 2”-mi skannigassaq A skannerlugu suliassaq 

Keynotemi ammassavaat. Qulaani REDIGER toorlugu inississukkat 
inissinneqarsinnaanngussapput. 

3. Slide 1-imiit 4-mut sceneupput aalasuliassap sumiiffissai. Aalasuliassamut atortussat 
slide 5-imiipput. Atortut slide 5-imiittut ataasiakkaarlugit kopeertassavaat, 
sumiiffissaannullu ikkuttassallugit. Ilitsersuut videuliaq “QR-kodi anisitassaq 2”-
miittoq skannigassaq B skannerlugu takusinnaavaat.  

4. Atortussat sumiiffissaannut ikkussoreerpata aalasuliorneq aallartissaaq: 
Aalasussaq tooriarlugu “Animer” toorneqassaaq. Atortut aalalertinnissaannut 
periarfissat pingasuupput: “Tilføj byg ind”, “Tilføj handling” aamma “Tilføj byg 
ud”. Atuartut “Tiføj handling”atussavaat. Nalornisoqarpat ilitsersuut videuliaq 
“QR-kodi anisitassaq 2”-miittoq skannigassaq C skannerlugu takussinnaavaat. 

5. Sissarpalaaq atuartut siusinnerusukkut immiunnikuusartik Keynotemut 
ikkussinnaavaat. 

6. Atuartut Keynotimi aalasuliatik takutillugit saqqummiutissavaat.  
7. Keynotemi suliartik Atualogimut toqqussavaat, suliartillu pillugu allallutik.

Sammisassaq 
Atuartut nipit, 
titartakkallu atorlugit 
Pilup Ammumukarnera 
aalasuliarissavaat

Pilup Ammumukarnera

Faagit 
Kalaallisut/Danskisut/ 
Ilusilersuineq 

Imaaliussaatit: 

2 Kapitali 1-miit 3-mut atuareernerani sammineqarsinnaasoq.

Kivitsisa Akademi 
Keynotep atornissaa 
ilinniarsinnaavat.

Suleriusissaq 
Suleqatigiilluni 
suliassaq

Keynote



 
Faagit 
Kalaallisut/Qallunaatut/
Pinngortitalerineq/ 
Ilusilersuineq 

Sammisassaq 
Atuartut biologitut 
misissuillutik sulineq 
misilissavaat. Tarrat pillugit 
paasisatik pappiaqqamut 
allattorlugillu  
titartassavaat

Atuartut uumasumik nutaamik nassaarnerat

Imaaliussaatit: 

1. Atuartut oqaluttuutikkit biologitut misissuillutik sulineq misilissagaat. Pilummi uumasut 
eqqumiitsut Tarranik taaneqartartut naapippai. Taakku sorpiaanersut ilisimaneqanngilaq. 
Atuartut Tarraat sorpiaanerisa paasiniarnissaat suliassarilerpaat, taakkulu pillugit 
paasisanik allattuissapput. Paasisanik allattuineq feltnotatimik qallunaatut 
taaneqartarpoq. 

2. Aallaqqaasiut nipituumik atuartunut atuffassissutigiuk: 
     “Qummumi uumasoqarpoq Tarranik taaneqartartunik. Taakku  
     sorpiaanersut nassuiaatigineqanngillat, allaat Aataliannguup  
     sorpiaanersut ilisimanngilaa. Atuakkami naatsunnguamik suuneri  
     eqqaaneqarput, aamma Pilup takullatsiaannarpai. Maanna ilissi  
     biologitut misissuilluni sulineq misilissavarsi, soorlu uumasunik nutaanik  
     nassaartoqarnerani biologit taamaaliortartut. Ilissi  
     paasiniassavarsi Tarrat suunersut, sumi uumasuunersut, qanoq  
     isikkoqarnersut taavalu inuit susarneraat. Paasisanut allattuivimmut  
     Tarrat pillugit paasisasi allattussavasi titartarlugillu.”  
3. Atuartut Tarrat pillugit paasisatik pappiaqqamut allattussavaat titartalugillu. Suliartik 

naammassigunikku assilissavaat, assilisartillu AtuaLogiminnut ikkutissavaat. Uani 
ataaniittoq Aataaliannguaq pillugu paasisanik allattuinermut assersuut atuartut 
suliaqarnerminni allannerminnut titartaanerminnilu isumassarsiorfigisinnaavaat.  

4. Atuartut Tarrat pillugit paasisaminnik allattuilerunik uku ilanngutissavaat: 
- Sumi Tarrat najugaqartarpat? 
- Qaqugukkut takkuttarpat tarrittarlutillu? 
- Qanoq isikkoqarpat? 
- Inunnut qanoq pinnittarpat?

Suleriusissaq 
Atuartoq kisimiilluni 
sammisassaq 
suliarissavaa 

Kivitsisa Akademi  
Book Creatorip atornissaa 
ilinniarsinnaavat.

Book Creator

Kapitali 8-miit 11-imut atuareernerani sammineqarsinnaasoq.



 
Sammisassat 
Atuartut marlukkaarlutik 
atuakkamut 
plakatiliussapput, taamatut 
suliaqarnerminni atuagaq 
nalilersorlugulu 
ussassaarutiuutigissapput

Faagit 
Kalaallisut/Qallunaatut/
Ilusilersuineq 

Pilu filminngortinneqalerpoq, filmplakatilioritsi!
Imaaliussaatit: 
1. Atuartut QR-kodi skannigassartik atorlugu Pagesimi suliassaq ammassavaat. Suliassaq 

quppernermi nanisinnaavaat, tassaniipput tunuliaqutit assigiinngitsut sisamat qupperneq 
ataaseq titartagaaqqat (Qajaq, illut, qeqqussat, uillut. il. il. ), taakku kopeerlugit 
ikkuttassavaat.  

2. Atuartut atuakkamut paasinnissimanertik atuarnerminnilu misigisatik allannikkut assillu atorlugit 
takutissavaat. Atuartut naliliisartutut ilusilersuisartutullu suliaqassapput. Atuartut oqarfigikkit 
takorluussagaat Pilu filminngortinneqalersoq. Taamaammat filmimut plakatimik 
ussassaarusiorniarlutik sanassapput. Imak aperikkit: Pilu filminngortuuguni plakatitaa qanormita 
isikkoqassagaluarpa? Plakatiliassaq filmit takutitassat ussassaarutigineqartarnerattut 
suliarissavaat. Atuartut plakatiliornerminni atugassatik “QR-kodi anisitassaq 3” atorlugu 
aassavaat. Taassuma iluaniittut toqqagassat arlaqarput, atorusutatik toqqariarlugit 
atugassarinngisatik piiginnassavaat.  

3. Klassimi eqqartorsiuk filmimut plakati qanoq ittoq inunnut soqutiginarnerulertarnersoq. 
Assersuutinik takutitsigit. Qalipaatit, sammisaq, oqaatsit atorneqartut filmimillu naliliinerit 
eqqartorsigit.  

3.  Atuartut suleriusissaannik nassuiaatikkit: 
          - Marlukkaaritsi 
          - “Atuakkamut plakatiliornermut ikorfartuut anillatsitassaq” immersorsiuk 
          - “Atuakkamut plakatiliornermut ikorfartuut” immersoriigarsi iluaqutigalugu Pagesimi  
            suliassaq QR kode atorlugu aasiuk imaluunniit pappiaqqamut titartaallusi plakati 	 	  
            suliarisiuk 
     Atuartut imaaliussapput: 
	 - Tunuliaqutini sisamaasuni ataaseq toqqassavaat. 
	 - Quppernermi ataatsimi filmimut plakatiliassartik suliarissavaat 
	 - Allanngortitserisinnaapput, koperillutik imaluunniit allaqqareersut atornianngisatik 	 	 	
	   piiginnassavaat 
	 - Qalipaasiutitut isikkulik toorlugu qalipaatit, allannerit angissutsilluunniit 		 	 	  
            allanngortissinnaavaat 
4. Naggataatigut suliaq naammassisartik assilissavaat AtuaLogiminnullu suliaqarsimanertik  
    takutinniarlugu assi ikkullugu. 

Filmplakatimut assersuut, plakati AI-p sanaava

Atuakkap naammassillugu atuareernerani sammineqarsinnaavoq.

Suleriusissaq 
Marlukkaarluni 
suliassaq

Kivitsisa Akademi 
Pagesip atornissai 
ilinniarsinnaavat.

Pages



QR-kodi anisitassaq 1 
Pilu tammarpoq 

Nalunaarutinngualioritsi!

Nalunaarutinnguamut assersuut QR-kodikkut 
atuartullu misissuataagassarsi nanisiuk.



QR-kodi anisitassaq 2 
Pilup ammumukarnera

QR-kodikkut Keynotemi suliassat 
aakkit.

QR-kodikkut Keynotekkut aalasuliornissamut 
ilitsersuut takuuk.

QR-kode A

QR-kodikkut slidet tallimat qanoq 
sceninngortissinnaaneritit takuuk.

QR-kode B

QR-kode C



QR-kodi anisitassaq 3 
Pilu filminngortinneqalerpoq,  

filmimut plakatilioritsi!

QR-kodikkut plakatiliorfissaq Pagesikkut 
suliassarsi nanisinnaavarsi.

Plakatiliassaq suliaritinnagu plakatiliornermut 
ikorfartuut ilinniartitsisup anisitaa 
suliareqqaarneqassaaq.



Isumassarsiorfissaq 
anillatsitassaq 

Atuartut uumasumik nassaarnerat












Pilu - Atuartitsinermut siunnersuut  

Tamatigut innimigisassaq 
Atuakkamik matuminnga immikkoortuinilluunniit nuutiterilluni allatulluunniit assiliilluni  
aamma radiukkut TV-kkulluunniit aallakaatitsilluni saqqummiussisoqaqqusaanngilaq  
naqiterititsisarfik allakkatigut akuersisimatinnagu. 

